
Assalamualaikum Cikgu, Selamat Pagi Cikgu, Terima Kasih Cikgu
SALAM Tahun Baru 2011! Sudah
tiga hari kita meninggalkan 2010.
Memori 2010 masih segar dalam
ingatan. Apa pula yang akan berlaku
pada tahun 2011? Dalam dunia po-
litik, apakah akan berlaku Pilihan
Raya Umum (PRU) Ke-13? Pastikah
Pilihan Raya Dewan Undangan Ne-
geri (DUN) Sarawak pada bulan
Mac? Mungkinkah Pilihan Raya Ke-
cil DUN Tenang yang terakhir se-
lepas PRU Mac 2008? Adakah Ka-
binet 1Malaysia akan dirombak? Ba-
gaimana pula dengan Parti Keadilan
Rakyat (PKR) dan rakan-rakannya?
Adakah terus berpakat atau long-
gar? Itulah antara cerita politik yang
bakal menjadi perhatian tahun ini.

Cerita politik tidak pernah habis.
Disebabkan asyik berpolitik, banyak
kerja tak jadi. Lebih-lebih lagi yang
remeh-temeh pun diheret ke kancah
politik contohnya logo 1Malaysia.
Berilah sedikit perhatian kepada
isu-isu lain yang lebih mencabar.
Janganlah takut bayang-bayang, ta-
kut kerajaan yang diperintah jatuh
pada PRU akan datang. Kalau kerja
baik tidak perlu risau.

Memanglah dalam politik, ah-
li-ahli parti mempunyai pelbagai si-
kap. Ada yang seperti musang ber-
bulu ayam, musuh dalam selimut, li-
dah biawak, api dalam sekam atau
gunting dalam lipatan. Bukan setakat

politik malahan dalam organisasi
pun ada manusia jenis ini yang
sanggup tikam belakang kawan atau
ular kepala dua. Ada juga yang sang-
gup menjadi kuda tunggangan. Lebih
teruk, mereka jenis ini yang tidak
ada maruah diri bukan saja sanggup
tikam belakang kawan tetapi sanggup
mencurahkan pasir ke periuk nasi sen-
diri demi cita-cita dan perjuangan
mereka yang entah apa-apa.

Entahlah apa yang sudah jadi ke-
pada orang kita.

Apapun kita lupakan seketika po-
litik. Kita bicara soal pendidikan
yang diharap akan melahirkan
anak-anak yang bersedia memper-
tahankan maruah diri dan negara
daripada diceroboh anasir jahat.
Melalui pendidikan, kita harap da-
pat melahirkan generasi yang sa-
yangkan bangsa, agama dan tanah
air.

Hari ini di seluruh negara, pada
awal pagi bergemalah ucapan As-
salamualaikum Cikgu atau Selamat
Pagi Cikgu. Riuh rendahlah seko-
lah-sekolah terutama sekolah ren-

dah dengan kehadiran 457,760 ka-
nak-kanak Tahun Satu yang memu-
lakan sesi persekolahan masing-ma-
sing. Seramai 474,803 pula pelajar
Tingkatan Satu.

Bermulanya sesi persekolahan ha-
ri ini, adakah akan timbul lagi isu
beg berat, buku teks tidak cukup,
kekurangan kerusi meja, kelas te-
rapung, yuran (atau apa saja ba-
yaran) sekolah tinggi dan sebagai-
nya? Diharapkan tahun ini tidak
banyak masalah.

Namun sudah lumrah setiap kali
awal tahun, ada saja isu baru atau
lama yang timbul. Ini termasuklah
kebanjiran murid dalam satu-satu
kelas. Walaupun banyak sekolah ba-
ru dibina namun ia tidak seimbang
dengan pembangunan pesat kawa-
san perumahan. Seperti saiz atau
jumlah jalan raya yang tidak be-
rubah sedangkan kenderaan terus
meningkat, begitu juga dengan se-
kolah. Sekolah semakin `kecil’, ka-
wasan perumahan dan jumlah ka-
nak-kanak pula meningkat.

Apabila berlaku `penghijrahan'
penduduk dari satu kawasan ke ka-
wasan lain, ia akan membawa ber-
sama anak-anak yang terpaksa ber-
tukar sekolah sama ada sekolah me-
nengah atau sekolah rendah. Di si-
nilah berlaku pertambahan yang ti-
dak dapat dielakkan di sekolah ber-

kenaan. Adalah sukar untuk meng-
halang ibu bapa daripada menem-
patkan anak di sekolah pilihan yang
dekat dengan kediaman mereka. Pi-
hak sekolah pula sudah tentu tidak
ada pilihan lain.

Contohnya di Bandar Seri Putra
Bangi. Mujurlah sekolah rendah di-
situ telah mula beroperasi. Seku-
rang-kurangnya sekolah itu dapat
meringankan beban ibu bapa yang
tidak lama dulu terpaksa menghan-
tar anak mereka ke Bandar Baru
Bangi, malahan ke Kajang. Pendu-
duk Bukit Mahkota yang bersem-
padan dengan Nilai, Negeri Sem-
bilan yang juga padat dengan pel-
bagai jenis rumah terpaksa berbuat
demikian dan kini mereka lega ke-
rana sudah ada sekolah di kawasan
jiran mereka, Bandar Seri Putra.
Tetapi isunya jumlah murid sema-
kin meningkat sejajar dengan ju-
mlah kediaman. Begitu juga dengan
sekolah menengah. Hari ini, Seko-
lah Menengah Kebangsaan Bandar
Seri Putra memulakan operasinya.
Namun ia hanya melibatkan Ting-
katan Satu dan Dua. Tidak ada Ting-
katkan Tiga, Empat dan Lima. Ini
bermakna pelajar-pelajar Tingkatan
Tiga hingga Lima di sekitar Bukit
Mahkota dan Bandar Seri Putra ter-
paksa menghantar anak-anak me-
reka ke sekolah menengah di Ban-

dar Baru Bangi atau Kajang. Ke-
adaan ini sedikit sebanyak menim-
bulkan pelbagai masalah termasuk
kos pengangkutan sama ada bas atau
komuter serta isu keselamatan.

Penghijrahan penduduk ke sa-
tu-satu kawasan akan menyebab-
kan bilik darjah menjadi sesak,
mungkin seperti di dalam tin sar-
din. Berapakah jumlah yang sesuai
untuk sebuah bilik darjah? Adakah
hanya 25 hingga 30 murid? Ke-
banyakan bilik darjah mempunyai
jumlah lebih daripada itu, mung-
kin 35 hingga 45 orang atau lebih.
Suasana ini sedikit sebanyak men-
jejaskan keberkesanan proses pe-
ngajaran dan pembelajaran (P&P).
Jumlah guru yang tidak setimpal
dengan jumlah murid menyebab-
kan guru sukar untuk mengawal
murid yang ramai di samping per-
sekitaran yang tidak selesa atau ti-
dak kondusif untuk pergerakan gu-
ru dan murid-murid.

Justeru sesuatu harus dilakukan
oleh pihak kementerian sama ada
bagi tempoh jangka pendek atau
jangka panjang. Banci penduduk
yang dilakukan baru-baru ini perlu
dimanfaatkan untuk merancang
pembinaan sekolah rendah dan me-
nengah. Pihak berkuasa tempatan
(PBT) yang meluluskan projek pe-
rumahan baru serta pemaju peru-

mahan juga perlu bekerjasama de-
ngan Kementerian Pelajaran me-
nyediakan tapak sekolah yang sesuai
untuk sesuatu kawasan. Janganlah
masing-masing bersikap `lepas ta-
ngan’ dan hanya merancang bagai-
kan esok nak sekolah hari ini baru
nak cari tapak.

Tidak dinafikan masalah kewa-
ngan dan perjawatan menjadi ke-
kangan kepada Kementerian Pela-
jaran. Namun pelaburan dalam bi-
dang ini perlu diberi perhatian se-
wajarnya. Kita perlu adil terutama
kepada guru-guru dan murid-murid
supaya P&P berjalan dalam suasana
lebih kondusif.

Bagaimanapun masalah selalunya
datang awal bulan atau awal per-
sekolahan. Kita mengalu-ngalukan
apa juga cadangan bagi mengurang-
kan beban guru serta memberi ke-
selesaan kepada anak-anak. Cuma
janganlah perbincangan dilakukan
tetapi sehingga penghujung tahun,
masalah tidak selesai.

Apa pun kepada semua cikgu tem-
puhilah masalah kelas sesak dengan
murid-murid ini dengan tabah. Me-
minjam moto Sekolah Kebangsaan
Bandar Seri Putra iaitu Berilmu Be-
rusaha Berbakti, maka Selak berharap
cikgu-cikgu terus berusaha dan ber-
bakti untuk melahirkan insan ber-
ilmu. Terima Kasih Cikgu!


